
ԹԵՄԱ 11.  ՀԵՂՈՒԿՆԵՐԻ ԵՎ ԳԱԶԵՐԻ ՄԵԽԱՆԻԿԱՅԻ ՏԱՐՐԵՐԸ  

(9 ԺԱՄ) 

 

ԱԿՆԿԱԼՎՈՂ ՎԵՐՋՆԱՐԴՅՈՒՆՔՆԵՐ 

 

Թեմայի նպատակին հասնելու համար սովորողը պետք է կարողանա. 

1. Որոշել ճնշման մեծությունը հեղուկի տարբեր տեղամասերում: 

2. Որոշել պինդ մարմնի մակերևույթի վրա ազդող ճնշման ուժի ուղղությունը 

հեղուկում: 

3. Կիրառել Պասկալի օրենքը հեղուկների և գազերի օգտագործմամբ տարբեր 

մեխանիզմների վարքը վերլուծելիս: 

4. Օգտվել ճնշման ՄՀ և սնդիկի սյան ճնշման միավորներից, կատարել 

փոխակերպումներ: 

5. Բացատրել Արքիմեդի ուժի առաջացման պատճառները և որոշել դրա 

մեծությունը: 

6. Որոշել Արքիմեդի ուժի կիրառման կետը: 

7. Կիրառել Բեռնուլիի հավասարումը հեղուկի շարժման օրինաչափությունները 

պարզելու համար: 

 

ԽԱՉՎՈՂ ՀԱՍԿԱՑՈՒԹՅՈՒՆՆԵՐ 

 Օրինաչափություններ 

 Պատճառ և հետևանք 

 

ԴԱՍ 132. ՃՆՇՈՒՄՆ ԱՆՇԱՐԺ ՀԵՂՈՒԿՈՒՄ ԵՎ ԳԱԶՈՒՄ 

 

132.1. Երաշխավորություններ դասագրքային նյութի օգտագործման վերաբերյալ 

Ղազարյան Է., Կիրակոսյան Ա., Մելիքյան Գ., Մամյան Ա., Մաիլյան Ս., Ֆիզիկա. ավագ դպրոցի 

10-րդ դասարանի դասագիրք ընդհանուր և բնագիտամաթեմատիկական հոսքերի համար: 

Երևան, «Էդիթ Պրինտ», 2019, § 77 (էջ 233-136): 

 

132.2. Միջառարկայական կապեր: 

 

1. Որքա՞ն կլինի մթնոլորտային ճնշումը, եթե Համաշխարհային օվկիանոսի ամբողջ 

ջուրը գոլորշիանա: 

Գոլորշու ճնշումը հավասար է ջրի այն շերտի հիդրոստատիկ ճնշմանը, որը կառաջանա, 

եթե օվկիանոսների ամբողջ ջուրը հավասար հաստությամբ պատի Երկրի ամբողջ 

մակերևույթը: Հայտնի է, որ օվկիանոսի միջին խորությունը՝ 𝐻 = 4 կմ: Քանի որ Երկրի 

մակերևույթի 2/3-ը պատված է ջրով, ապա Երկրի ամբողջ մակերևույթի վրա այն հավա-

սարաչափ բաշխելիս ջրի շերտի հաստությունը կլինի 2𝐻/3, իսկ դրա հիդրոստատիկ ճնշումը՝ 

∆𝑝 =
2

3
𝜌𝑔𝐻 ≈ 3 ∙ 107 Պա: Այսպիսով, օվկիանոսի ամբողջ ջուրը գոլորշիանալիս մթնոլորտային 

ճնշումը կմեծանա մոտ 300 անգամ: 

 

2. Գնահատեք, թե ի՞նչ ուժով է մթնոլորտն ազդում մարդու մարմնի ողջ մակերևույթի վրա:  

Մարդու մարմնի մակերեսի ճշգրիտ հաշվարկը բավականաչափ բարդ խնդիր է, սակայն 

մոտավոր այն կարելի է որոշել՝ մարդու 𝐻 բարձրությունը բազմապատկելով մարմնի յալնա-

կան հատույթի 𝑙 միջին պարագծով՝ 𝑆 = 𝐻𝑙: Մարմնի վրա ազդող ուժը՝ 𝐹 = 𝑝𝑆 = 𝑝𝐻𝑙: 

Ընդունելով 𝐻 = 1,8 մ, 𝑙 = 0,9 մ, 𝑝 = 105 Պա, կստանանք՝ 𝐹 = 1,6 ∙ 105 Ն: Այն մոտավորապես 

հավասար է 160 տ զանգվածով մարմնի կշռին: Այդպիսի ահռելի ուժի ազդեցությամբ մարմինը 

չի ճզմվում, քանի որ մթնոլորտային ճնշումն ազդում է ոչ միայն արտաքին մակերևույթին, այլև 

բոլոր ուղղություններով, մարմնի ցանկացած կետին: 

 

3. Ինչո՞ւ ինքնաթիռի արագ վերելքի և վայրէջքի ժամանակ ուղևորների ականջները 

փակվում են և սկսում են ցավել: Ինչո՞ւ այդ ժամանակ սովորաբար ուղևորներին 

կոնֆետ են առաջարկում: 

Մթնոլորտային ճնշումը բարձրությունից կախված փոխվում է: Արագ վերելքի ժամանակ 

մթնոլորտային ճնշումն ինքնաթիռում նվազում է, և ականջի ներսում ավելի բարձր ճնշման 

հետևանքով թմբկաթաղանթը ճկվում է դեպի դուրս: Վայրէջքի ժամանակ դրսի ճնշումը սկսում 

է գերազանցել ականջի ներսում եղած ճնշմանը, ինչի հետևանքով  թմբկաթաղանթը ճկվում է 

դեպի ներս: Ճնշման այդպիսի փոփոխությունները խաթարում են բնականոն լսողությունը և 

ականջի ցավ են առաջացնում: 

Կենսաբանությունից հայտնի է, որ թուքը կուլ տալիս մարդու միջին ականջը եվստախյան 

խողովակով միանում է բերանի խոռոչին: Կոնֆետը ծծելիս առատորեն թուք է արտադրվում, 

կուլ տալու հաճախությունը մեծանում է, և դրա շնորհիվ միջին ականջի ճնշումը սկսում է 

հավասարվել արտաքին ճնշմանը: 

 

4. Ինչո՞ւ ընձուղտի այրան ճնշումը, համեմատած մարդու և մի 

շարք կենդանիների հետ, շատ ավելի բարձր է: Ընձուղտի 

հասակը հասնում է 5,5 մ-ի, իսկ սիրտը գտնվում է 

մոտավորապես 2,5 մ բարձրության վրա: Ընդունել, որ 

այրան խտությունը՝ 𝜌աա = 1,06 ∙ 103 կգ/մ3: 

Եթե ընձուղտի սրտի մակարդակի վրա այրան ճնշումը հավա-

սար լիներ մարդու այրան ճնշմանը (120 մմ սնդ. սյուն), ապա այն 

չէր բավարարի այրունը սրտից մինչև գլխուղեղը մղելու համար: 

Իրոք, քանի որ 1 մմ սնդ. սյան ճնշումը 133 Պա է, ապա մարդու արյան ճնշումը պասկալներով 

արտահայտված կլինի՝ 

𝑝 = 120 աա ∙ 133 աա/աա = 15960 Պա: 

Այդ ճնշման տակ արյունը ընձուղտի երակներով կարող է բարձրանալ առավելագույնը  

ℎ =
𝑝

𝜌աա𝑔
= 1,54 մ,  

մինչդեռ ընձուղտի գլուխը սրտից բարձր է մոտ 3 մ: Դա է պատճառը, որ ընձուղտի 

զարկերակային ճնշումը շատ ավելի բարձր է, քան մարդունը: Կարելի է ասել, որ ընձուղտն ի 

ծնե «հիպերտոնիկ» է: Սրտի մակարդակի վրա նրա ճնշումը մոտավորապես 340 մմ սնդ. սյուն 

է և վեր բարձրանալիս նվազում է:  

Քանի որ սիրտը գտնվում է ∆ℎ = 2,5 մ բարձրության վրա, ապա ընձուղտի ոտքերի 

անոթներում ճնշումն էապես մեծանում է՝ պայմանավորված այրան սյան հիդրոստատիկ 

ճնշմամբ: Այդ լրացուցիչ ճնշումը՝  

𝑝 = 𝜌աա𝑔∆ℎ = 25970 մմ սնդ. սյուն: 

Ճնշումների նման տարբերություն կա նաև մարդու մոտ, սակայն, ի տարբերություն ընձուղտի, 

մարդու և կենդանիների որոշ մասի գլխավոր օրգաններից երկուսը՝ գլխուղեղը և սիրտը, գրեթե 

նույն մակարդակի վրա են, ինչի շնորհիվ սիրտը լրացուցիչ ծանրաբեռնվածություն չի 

ստանում գլխուղեղը արյամբ սնուցելու համար:  

 

ԴԱՍ 133. ԽՆԴԻՐՆԵՐԻ ԼՈՒԾՈՒՄ 

 

133.1. Ուսումնաօժանդակ ձեռնարկ  

Ալավերդյան Ռ., Մելիքյան Գ., Նինոյան Ժ., Պետրոսյան Ա., Ֆիզիկա. պետական ավարտական 

և միասնական քննությունների առաջադրանքների շտեմարան, մաս 1- 3։ Երևան, «Էդիթ 

Պրինտ», 2019: 

 

ԴԱՍ 134. ԱՐՔԻՄԵԴԻ ՕՐԵՆՔԸ 

 

134.1. Երաշխավորություններ դասագրքային նյութի օգտագործման վերաբերյալ 

Ղազարյան Է., Կիրակոսյան Ա., Մելիքյան Գ., Մամյան Ա., Մաիլյան Ս., Ֆիզիկա. ավագ դպրոցի 

10-րդ դասարանի դասագիրք ընդհանուր և բնագիտամաթեմատիկական հոսքերի համար: 

Երևան, «Էդիթ Պրինտ», 2019, § 78 (էջ 236-238): 

 

ԴԱՍ 135. ԼԱԲՈՐԱՏՈՐ ԱՇԽԱՏԱՆՔ 14 

ԱՐՔԻՄԵԴԻ ՕՐԵՆՔԻ ՓՈՐՁԱՐԱՐԱԿԱՆ ՈՒՍՈՒՄՆԱՍԻՐՈՒՄԸ 

 

ԱՍ 136. ՀԵՂՈՒԿԻ ՃՆՇՄԱՆ ԿԱԽՈՒՄԸ ԱՐԱԳՈՒԹՅՈՒՆԻՑ: ԲԵՌՆՈՒԼԻԻ 

ՀԱՎԱՍԱՐՈՒՄԸ 

136.1. Երաշխավորություններ դասագրքային նյութի օգտագործման վերաբերյալ 

Ղազարյան Է., Կիրակոսյան Ա., Մելիքյան Գ., Մամյան Ա., Մաիլյան Ս., Ֆիզիկա. ավագ դպրոցի 

10-րդ դասարանի դասագիրք ընդհանուր և բնագիտամաթեմատիկական հոսքերի համար: 

Երևան, «Էդիթ Պրինտ», 2019, § 80 (էջ 241-243): 

 

136.2. Միջառարկայական կապեր 

 

1. Ինչո՞ւ հեծանվավազքի ժամանակ փորձառու 

հեծանվորդները հաճախ գերադասում են գրեթե 

ամբողջ ճանապարհին ընթանալ առաջատարի 

հետևից և միայն վերջնագծին մոտենալիս են 

ձգտում առաջ անցնել նրանից: 

Շարժման ընթացքում հեծանվորդին խանգարում է օդի 

դիմադրության ուժը: Մեծ արագությունների դեպքում 

հեծանվորդի հետևում առաջանում են օդի նոսրացում և մրրկային հոսանքներ: Դրա 

հետևանքով օդի ճնշումը հեծանվորդի հետևում դառնում է ավելի փոքր, քան առջևում է, 

հետևաբար օդի դիմադրության ուժը մեծանում է: Առաջատարի հետևից մոտ շարժվող 

հեծանվորդի համար պատկերը հակառակն է, առջևում ճնշումն ավելի փոքր է, քան հետևում: 

2. Անապատներում ավազաբլուրները (դյուներ) քամու 

ազդեցությամբ ժամանակի ընթացքում դանդաղ տե-

ղաշարժվում, քոչում են: Բացատրե՛ք այս երևույթը: 

Օդի վատ շրջհոսելիության պատճառով ավազաթմբի 

հետևում առաջանում են մրրկային հոսանքներ, որտեղ 

ճնշումն ավելի փոքր է, քան առջևի մասում: Դրա հետևանքով ավազաթմբի առջևի մասից 

քամու քշած ավազահատիկները անընդհատ հավաքվում են նրա հետևի մասում: Արդյունքը 

լինում է այն, որ ավազաթումբը ժամանակի ընթացքում դանդաղ տեղաշարժվում է: 

 

3. Դուք տեսե՞լ եք, թե փորձառու ֆուտբոլիստի 

տուգանային հարվածից հետո ինչպես է գնդակը 

կոր հետագծով շրջանցում հակառակորդի կազմած 

«պատը» և հայտնվում դարպասում: Ի՞նչն է 

ստիպում գնդակին շարժվելու այդպիսի հետա-

գծով: 

  Այդպիսի շարժման պատճառն իր առանցքի շուրջ գնդակի պտույտն է: Դիցուք, գնդակը 

շարժվում է հորիզոնական ուղղությամբ՝ միաժամանակ ուղղաձիգ առանցքի շուրջը 

պտտվելով ժամասլաքի ուղղությամբ: Գնդակի A կողմում 

պտույտի հետևանքով առաջացած օդի շարժման ուղղությունը 

համընկնում է մարմինը շրջհոսող հոսանքի ուղղությանը, ինչի 

հետևանքով միջավայրի շարժման արագությունը մեծանում է: 

Համաձայն Բեռնուլիի օրենքի՝ այդ կողմում ճնշումը փոքրանում 

է: Հանդիպակաց B կողմում պատկերը հակառակն է: 

Ճնշումների տարբերության շնորհիվ գնդակի վրա ազդում է B-

ից դեպի A կողմն ուղղված ճնշման ուժ, ինչի հետևանքով 

գնդակի հետագիծը թեքվում է դեպի այդ կողմը: 

 

 

ԴԱՍ 137. ԽՆԴԻՐՆԵՐԻ ԼՈՒԾՈՒՄ 

 

137.1. Երաշխավորություններ դասագրքային նյութի օգտագործման վերաբերյալ 

Ղազարյան Է., Կիրակոսյան Ա., Մելիքյան Գ., Մամյան Ա., Մաիլյան Ս., Ֆիզիկա. ավագ դպրոցի 

10-րդ դասարանի դասագիրք ընդհանուր և բնագիտամաթեմատիկական հոսքերի համար: 

Երևան, «Էդիթ Պրինտ», 2019, էջ 249: 

 

137.2. Ուսումնաօժանդակ ձեռնարկ 

Ալավերդյան Ռ., Մելիքյան Գ., Նինոյան Ժ., Պետրոսյան Ա., Ֆիզիկա. պետական ավարտական 

և միասնական քննությունների առաջադրանքների շտեմարան, մաս 1- 3։ Երևան, «Էդիթ 

Պրինտ», 2019: 

 

ԴԱՍ 138. ԹԵՄԱՅԻ ԱՄՓՈՓՈՒՄ 

 

138.1. Թեմայի յուրացումը ստուգող ամփոփիչ հարցեր և առաջադրանքներ 

 

1. Սահմանե՛ք հեղուկի կամ գազի ճնշումը նրան հպվող մարմնի մակերևույթի որևէ 

տեղամասին: 

2. Ինչպե՞ս է բաշխված ճնշումը հեղուկի ներսում՝ ըստ խորության: 

3. Ինչո՞վ է պայմանավորված մթնոլորտային ճնշումը, ինչպե՞ս է այն փոխվում՝ 

պայմանավորված բարձրությունով: 

4. Ո՞ր ուժն են անվանում արքիմեդյան ուժ: 

5. Ի՞նչ բանաձևով է որոշվում արքիմեդյան ուժը: 

6. Ո՞րն է արքիմեդյան ուժի կիրառման կետը: 

7. Հեղուկի ո՞ր շարժումն են անվանում լամինար, ո՞րը՝ տուրբուլենտ: 

8. Գրե՛ք Բեռնուլիի հավասարումը և բացատրե՛ք նրա իմաստը: 

 

ԴԱՍ 139. ԹԵՄԱՏԻԿ ԳՐԱՎՈՐ ԱՇԽԱՏԱՆՔ 10 

 

ԴԱՍ 140. ԱՇԽԱՏԱՆՔԻ ՎԵՐԼՈՒԾՈՒԹՅՈՒՆ 

 

Դասի ընթացքում ուսուցիչը վերլուծում է յուրաքանչյուր սովորողի կատարած աշխա-

տանքը, վեր է հանվում թույլ տրված սխալները, ներկայացնում է բոլոր խնդիրների ճիշտ լու-

ծումները, պատասխանում է սովորողների հարցերին, անհրաժեշտության դեպքում հիմնա-

վորում է իր նշանակած գնահատականների հավաստիությունը:  

 

 


